
ANNOTATSIYA 
Maqolada Markaziy Osiyoda buddaviylik ta’limotining yuzaga kelishi, taraqqiyoti, o‘ziga 

xosligi, uning ta’sirida yaratilgan asarlar, rohib-piligrimmlarning missionerlik o‘rni, mifologik 
syujetlarning qadimgi O‘zbekiston va Xitoy miflogiyasidagi mushtarak jihatlari haqida so‘z 
yuritildi. Bunda olamning yaralishi haqidagi, «Oltun yorug‘» va Turkiy Irq bitigi kabi asarlarda 
keltirilgan qadimgi rivoyatlar qiyosiy o‘rganildi.  

Tayanch so‘zlar: Buddaviylik, Markaziy Osiyoda buddizm, ta’limotning Xitoyga ko‘chishi 
va mifologiyadagi o‘rni. 

БУДДИЙСКИЕ ИДЕИ И МИФОЛОГИИ РАСПРОСТРАНЁННЫЕ ИЗ УЗБЕКИСТАНА 

В КИТАЙ 
АННОТАЦИЯ 

В статье рассматриваются зарождение, развитие, своеобразие буддизма в Центральной 
Азии, произведения, созданные под его влиянием, миссионерская роль монахов и монахинь, 
общность мифологических сюжетов в древне узбекской и китайской мифологии. Это 
сравнительное исследование древних легенд о сотворении Вселенной, таких как Золотой 
Свет и Тюркская Раса. 

Ключевые слова: буддизм, буддизм в Центральной Азии, миграция учений в Китай и 
его место в мифологии. 

 
Musurmanov Erkin Rabbimovich 

Samarkand State University, Candidate of Philology, 
 Associate Professor, Department of the History of  

Classical Literature, Faculty of Philology 
e-mail: erkin42@list.ru 



СЎЗ САНЪАТИ ХАЛҚАРО ЖУРНАЛИ | МЕЖДУНАРОДНЫЙ ЖУРНАЛ ИСКУССТВО СЛОВА | INTERNATIONAL JOURNAL OF WORD ART               №1 | 2021 

 

35 
 

BUDDHIST IDEAS AND MYTHOLOGY SPREAD FROM UZBEKISTAN TO CHINA 
 

ANNOTATION 
The article discusses the origin, development, uniqueness of Buddhism in Central Asia, the 

works created under its influence, the missionary role of monks and nuns, the commonalities of 
mythological plots in ancient Uzbek and Chinese mythology. It is a comparative study of ancient 
legends about the creation of the universe, such as the Golden Light and the Turkic Race. 

Key words: Buddhism, Buddhism in Central Asia, the migration of teachings to China and its 
place in mythology. 

 
Буддавийлик Кушон давлати даврида (эрамизнинг  I -III асрлари) кенг миqёсда 

юртимизга кириб келди.  Айниqса, Канишка I  hукмронлиги даврида бу таълимотга 
эргашувчилар кўпчиликни ташкил qилди. Манбаларнинг гувоhлик беришича, Ўрта Осиёда 
Кеш, Суg‘д ва Шошга qадар бўлган hудуд бу давлат тасарруфида эди. Фарg‘она гуллаган 
даврида Кушон давлати таркибида эди [1,399]. 

Биринчи ва Иккинчи турк хоqонлиги даврида турклар асосан “Кўк Тенгри” динига 
сиg‘инишган. Бироq хоqонликнинг g‘арбий ва жанубий hудудлари бутпараст эдилар. Турк 
хоqонлари осмон худосига сиg‘инишса-да, бурhонликнинг тарqалишига qаршилик 
qилмадилар. Уйg‘ур хоqонлари hудудларида буддавийлик асосий дин эди.  

Бир ривоятга кўра, баqтриялик ака-ука  савдогар Тапассу ва Бхаллика Буддага шогирд 
тушиш учун йўлга чиqишади. Ниятлари амалга ошгач, Баqтрияга qайтиб келишиб, Буддага 
атаб ибодатхоналар qуришади. Будда ибодатхоналари айниqса, Термиз, Самарqандда кўп 
бўлган. Наршахийнинг таъкидлашича, буддизм ривожланган даврда Самарqанд ва Бухоро 
буддавийлик санъати марказларига айланишган 2, 60–62. 

Qадимги хитойликларнинг юртимизга qилган муhим ташрифлардан бири Танг даври 
алломаси, будда роhиби, пилигримм-дарвеш Сюензанг (玄奘, Xuánzàng, 602—664 йй.) нинг 
саёhати бўлди. Таржимон Сингку Сели тудунг (X аср) «Altun öŋlüg yaruq» («Suvarnaprabhasa 
sutra») ва «Etözüg köŋülüg körmäk atlïğ nom bitig» («Ўзини ва руhини англаш битиги») 
китоблари билан бирга Сюензангнинг hаёти hаqидаги «Tsi-in-čün kavi nom bitig» 3, 592 
(«Сюензанг таржимаи hоли») асарини hам хитой тилидан таржима qилди.  

Сюензангнинг Фарg‘она, Тошкент, Самарqанд, Термизга келиши бежиз эмас эди. 
Манбаларнинг гувоhлик беришича, Будда таълимоти qадимги Хитойга I асрларда айнан 
hозирги Ўзбекистон hудудидан бўлган алломаларнинг фаолияти туфайли кириб борди. 
Сюензангнинг “Буюк Танг даврида G‘арбга саёhат”  (大唐西域記,dà táng xī yù jì) номли ўн 
етти йиллик Ўрта ва Жанубий Осиё бўйлаб юриши hаqидаги эсдалигида hозирги Ўзбекистон 
ва ундаги эллар hаqида qизиq ва ниhоятда муhим маълумотларни келтирди.    

Унга кўра Сюензанг Жеши (赭時) деб атаган Тошкентда бир муддат туради. Сайёh ўз 
эсдалигида келтиришича, Тошкент 1000 ли (1ли-500 метр) hудудни эгаллаган бўлиб, унинг 
кунботарида оqувчи Ше-Ше деб атаган Инжу (Сирдарё) hаqида hам маълумот беради. Унинг 
келтиришича, бу ўзан ўз ирмоqларини Сун-лин тоg‘  тизмасидан олиб, гоh лойqа сувларини 
секин оqизади, гоh шовqин солиб, qайнаб-тошади. Тошкент атрофидаги бир qанча катта 
кичик шаhарлар бўлиб, улар ўз оqсоqолларига эга бўлишган. Сюензангнинг эътирофича, 
уларнинг барчаси турк hукмдорларига бўйсунишган. Тошкентлик олимлардан буддавийлик 
сир-асрорларини ўрганган сайёh сеhрли Самарqандга йўл олади. Зеро Самарqанд ва 
Термиздаги улуg‘ буддавий илм ва зиёрат масканларининг довруg‘и аллаqачон Узоq Шарq 
мамлакатларига  ёйилиб бўлган эди.  

Мирзачўл орqали 500 ли босиб ўтган Сюензанг Самотсзян деб атаган Семизкент 
(Самарqанд)га ташриф буюради. Сюензанг берган маълумотига кўра, Самарqанд 1700 ли 
hудудда жойлашган бўлиб,  унинг атрофи табиий тўсиq-тоg‘лар, сув hавзалари билан 
ўралган. Шаhар аhолисининг нуфузи катта бўлиб, Хитойдан  ташqаридаги энг буюк китоблар 
ва бойликлар  айнан шу шаhарда саqланар экан. Жаннатмакон Самарqанд ери ниhоятда 

унумдор ва серhосил. Ўрмонлари qалин. Гул ва мевалар тўкин – сочин. Иqлими ёqимли ва 
мўтадил. Бу ерда ниhоятда ажойиб ва чопqир отлар етиштирилади. Эли санъаткор ва 
hунарманд, урф-удум ва маънавияти элига куч ва ботирлик баg‘ишлайди. Самарqанд 
хитойдан ташqаридаги барча мамлакатлар учун илм ва маърифат учоg‘идир. Самарqанд эли 
ахлоqий хулq ва одоб qоидаларига кўра qўшни ва узоq элларга доимо ўрнак ва намуна бўлиб 
келган. Hоqони qўрqмас ва жасур эр бўлиб,  qўшни ерлар hам унга бўйсунади. У жуда кучли 
qўшинга эга. Qўшин аскари чжеге (тче-кие, яъни жигит, йигит) деб аталиб, улар табиатан 
ёвqур ва курашчандир, ўлимни хурсанд  бўлиб qабул qилади,  жангга киришса hеч ким 
уларга тенг  келолмайди. 

Сюензанг Самарqандда кўплаб алломалар билан учрашади. Бироq Узоq Шарqqа 
довруg‘и кетган Самарqанднинг икки буюк ва улкан буддавий ибодатхонасининг  суст 
фаолияти qониqтирмади.  

Самарqанднинг ўша ваqтдаги G‘арбий-турк hукмдори hоqон Тонгшиху Сюензангнинг 
Самарqандга келишидан икки - йил олдин шимолий Hиндистон роhиби Прабхакарамитра 
устозлигида расмий тарзда буддавийлик динини qабул qилган эди. Тонгшиху Сюензангни 
Самарqандда катта hурмат ва эhтиром билан кутиб олади. 

Hоqон ва тегинлар (шаhзодалар) хитойлик пилигрим-файласуфнинг маслаhатига кўра 
нафаqат Самарqандда, балки Фарg‘она водийсида hам янги илм учоqларини qурди. Бундай 
qурилишлар Талас дарёси атрофида, Чу водийсида, Еттисувда hам амалга ошди. Сюензанг 
берган маълумотларга кўра кўплаб будда ибодатхоналари Qашqар ва Баqтрия пойтахти 
Балхда кенг ривожланди. Уларнинг орасида айниqса, Балхдаги Нава Вихара (Навбаhор) 
мадрасаси машhур бўлган. 

Сайёh бир неча ой Самарqандда яшаб, маърифат касб этиш билан бирга маhаллий эл 
турмушини ўрганади. Сўнгра Темир qопqа (дарвоза) орqали Кешга, у ердан Термизга ўтган, 
минг роhибдан иборат уламолар жамоасини зиёрат qилади.   

Hозирги Ўзбекистон,  Афg‘онистон,  Покистон,  Hиндистон ва  Шри–Ланкада таhсил 
олган Сюензанг 645 йили qўлга киритилган  ва йигирма отга ортилган 657 та буддавий 
адабиёт ва Будданинг олти муqаддас hайкали билан Хитойга кириб борди. Олим 
императорнинг назарига тушиб, унинг qўллаб-qувватлашлари эвазига Чанъан (hозирги Сиан) 
кентида йирик тилмочлар билим юртини очди. Шарqий Осиёда номи танилган ушбу мактаб 
бошида термизлик-самарqандлик олимлар hам фаолият олиб боришиб, хитойликларга будда 
таълимоти qандай бўлишлигини ўргатишган. Сюензанг 664 йили издошлари даврасида вафот 
этди.    

Сюангзан каби хитой роhиблари юртимиз алломаларидан буддизм таълимотини 
ўрганган бўлса-да, qадимги мутаффакир аждодларимиз ўз илми ва салоhияти билан 
Hиндистон, Хитой каби ўлкаларда hам машhур бўлишган. Жумладан, устоз-аллома, 
таржимон ва роhиб,   ёрqин бурhонлик фаолияти билан танилган Канг Сэнгхуэй  (? – 280 й.) 
Хитойда юксак hурматга эришган. Унинг "Канг" исми аждодлари самарqандлик, "Ху" 
нисбаси эса хуннларга мансуб бўлганлигини билдиради.  Канг Сэнгхуэй нинг оиласи 
Самарqанддан дастлаб шимолий Hиндистонга ва у ердан Хитойдаги Уч хонлик hукмронлиги 
(220-280 й.) даврида У деб аталувчи давлат пойтахти Нанжинг (Nánjīng) шаhрига кўчиб 
боради. Канг Сэнгхуэй  ўз даври учун асосий таълим йўналиши бўлган буддавийликни йўлга 
qўйиш билан бирга, буддавий асарларни ёзиш ва уларнинг таржимаси билан hам 
шуg‘улланди, хитойлик ёшларга сабоq бериб, устоз сифатида танилди. 

Аллома Канг Сэнгхуэй,  асосан, фалсафий масалалар билан шуg‘улланди, буддизм, 
Конгфутзилик ва даосизм g‘ояларини бадиий адабиёт ёрдамида бирлаштиришга, фалсафий 
g‘оялар ўртасида мавжуд бўлган зиддиятларни бартараф qилишга, уларни инсон камолоти ва 
маърифати йўлига хизмат qилдиришга hаракат qилди. Бу билан Канг Сэнгхуэй ни 
Ўзбекистон ва Хитой халqлари орасида фалсафий адабиёт ва ижтимоий соhа билан боg‘лиq 
алоqаларни йўлга qўйган илк аллома сифатида тарихдан ўрин олди.  

Сюангзан ва Хой Чао берган маълумотларга кўра, VII – VIII асрлар Ўрта Осиёда 
буддавийлик каби кучли монийлик жамиятлари hам фаолият олиб борган4, 152-153.  

Манбаларда келтирилишича, турк кўчманчилари орасида зардуштийлик, монийлик, 
буддизм, иудаизм, насронийлик, ислом ва бошqалар тарqалган. Яqин ва фойдали иqтисодий 
алоqалар натижасида айрим туркий qабилалар у, ёки бу динга итоат qила бошлаган5, 57-67. 

Юртимизда буддавийлик давридан етиб келган манбалардан бири «Олтун ёруg‘» 
асаридир. «Олтун ёруg‘» хитойчадан qадимги  туркий тилга таржима qилинган. 
Таржимадан асосий маqсад буддавийликни туркий кабилалар орасига ѐйиш бўлган.  
Буддавийлик илк бор Кушон империяси даврида,  хусусан,  империя hукмдори 
Канишка замонида Ўрта Осиѐга кириб келган эди [6, 5]. А. Раhмонов ва Р. 
Qиличевларнинг ушбу маълумотига С. Малов хабари аниqлик киритади: “Маълумотларга 
qараганда, асар X асрда бешбалиqлик Сингку Сели тудунг томонидан хитой тилидан турк 
тилига таржима qилинган. Асарнинг дебочасида hукмдор Кю Тау, тегин ва йўлбарс hаqидаги 
икки ноёб адабий ёдгорлик - ривоят келтирилади. Шунингдек, хитой тилидан туркий тилга 
таржима qилинган “Сюанцзяннинг таржимаи hоли”, “Икки тегин hикояси”, Чаштани 
Эликбек qиссаси” асарлари hам муhим адабий qийматга эга маълумотларни акс эттиради” 7, 
145—199. 

Дастлаб санскрит тилида ёзилган “Олтин ёруq”нинг ("Суварнапрабхаса") ўзбекча номи: 
“Олтин рангли нурда товланадиган энг буюк тождор китоб”. Мазкур битикнинг тўлиq 
нусхаси рус олими С.Е.  Малов томонидан Хитойнинг Гансу вилояти Буншигу qишлоg‘ида 
1910 йили топилган.    

 Асарнинг машhур бўлишида ундаги ривоятлар мазмунидаги “улкан  
нажот куч” нинг борлиги бўлди. Биринчи ривоятда шаhар hокимининг кучли оg‘риqлардан 
холис бўлиш ниятида сутрани кўчиртириши ва бутхонага садаqа qилиши, иккичисида - 
аёлнинг касалликлардан qутулиши  ва у тарафидан ўлдирилган hайвонларнинг инсонга 
айланиши учун “Олтин ёруq”ни ўqиш воqеаси баён qилинади. 

Адабиётшунос олим А. Абдураhмоновнинг фикрича: «Олтин ёруq»даги Маg‘астви ўз 
жонини qурбон qилишдан маqсад hам ана шу (Буддавийлик-Э.М.) таълимотга, бу дунёдаги 
азоб-уqубатлардан qутулишга qаратилган. «Олтин ёруq» туркий тилга хитойчадан таржима 
qилинган. Бунинг боиси, будда таълимоти Осиё мамлакатлари орасида биринчилардан бўлиб 
Хитойга, милодимизнинг I асрларида, кириб келган. IV-VI асрларда эса Хитой орqали Корея, 
сўнгра Японияга ўтган... Маg‘астви ўзликни йўqотиб, лаззатли умр кечириш, мол – мулк 
тўплашга берилишни кескин qоралайди. Маg‘астви бундай hаётни кечирилмас гуноh, азоб – 
уqубат, таннинг чиркин hолатга тушиши, деб тушунади ва ўз жонини qурбон qилиш билан 
ундан халос бўлади. Ўз акалари hам азоб – уqубатдан qутулишнинг бундай йўлини 
тушунишларини истайди” 8, 44. 

Буддавийлик таъсирида Марказий  Осиё билан Хитой, Корея, Япония халqлари 
ўртасида диний-маънавий боg‘лиqлик юзага келди. Qатор сюжет ва образлар мазкур халqлар 
фолклорида гоh муштараклик, гоh бир халq мифидан бошqасига ўтиш ва яна ўзгарган hолда 
ортига qайтиш эволюциясини бошдан ўтказди. “Ушбу тарихий жараёнлар асосида qадимги 
турк тилининг шарqий тиллар билан ўзаро алоqалари вужудга келади, шарqий адабиётлар 
ўртасида ўзаро таъсир hодисаси юз беради” 9, 53–61. 

Буддизмнинг Ўрта Осиё орqали йўл олиши унинг кейинги тараqqиётига замин яратди. 
Балки шу учун бўлса керак, Ўрта Осиё буддизмининг айрим жиhатлари qадимги хитой, 
корейс ва япон буддизмига ўхшаб кетади 10, 97. Буддавийлик II асрда Хитойда 11, 45–50, 
IV асрда Кореяда тарqалади. 384 йили Пэкче, 528 йили Силлада расмий дин сифатида qабул 
qилинади12, 150–153. “VII асрдан бошлаб Япония тарихи буддавийлик билан чамбарчас 
боg‘ланади. Дастлаб Корея, сўнгра Хитой (мессионерлари-Э.М.) бутун мамлакат бўйлаб кенг 
ёйилган hинд тафаккурининг туганмас даhосини унинг пойтахти узра ёмg‘ирдек ёg‘дирди” 
13, 6. 

Расм 1. Инь-Янг тасвири 

Расм 2. Ўзбек дўпписида Инь-
Янг фалсафасининг акс этиши. 

Хитой, япон ва корейс халqларининг qадимги фалсафий тушунчаларига кўра бутун 
олам икки qарама-qарши - ин-янг  ёки ўзбекча айтганда “оq” ва “qора” кучлар ўртасидаги 
курашга асосланади. Бу qарама-qаршиликлар ўртасидаги доимий кураш бир-бирининг 
кетидан qувиб юрувчи балиqчаларга ўхшаш оq (янг) ва qора (ин) рангли  шаклларда ва бутун 
борлиqнинг qурилишини акс эттирувчи триграмма - горизонтал уч (ёки икки) qаторли 
чизиqчаларда акс этган (1-расм).  

Унинг моhиятини кун ва тун, qуёш ва ой, осмон ва ер, иссиq ва совуq, тоq ва жуфт, эр 
ва аёл каби тушунчалар ўртасидаги муносабатда кўришимиз мумкин.  

“Бир-бирининг кетидан qувиб юрувчи 
балиqчалар” ва уч кетма-кет чизиqчаларнинг турли 
кўринишлари  хитой, японларнинг деярли барча 
фалсафий рамзларида, медицина, санъати, 
кийимларида акс этиб, бу нарсани улар узоq умр 
кўраётганликларининг, иqтисодий тараqqиётларининг, 
бой ва бахтли яшаётганликларининг, мувозанат ва 
гармониянинг сабабларидан бири деб билишади.  
Кўпчилик сингапурликларнинг бутун hаёт тарзи, 
hатто бино qурилишлари hам шу шаклдаги 
тушунчаларга асосланган.  

Бу шакл Жанубий Корея байроg‘ида,  энг qизиq 
томони ўзбекнинг миллий бош кийими – дўппи 
наqшларида hам ўз аксини топган (2-расм)! Бироq 

минг йиллар мобайнида дўппидан дўппига кўчиб 
юрган бундай фалсафий наqшларнинг мазмунини 
уста дўппичиларнинг кўпчилиги афсуски 
билишмайди ва стихияли тарзда аждодлардан 
qолган наqшларда олам фалсафасининг 
рамзларини тушуриб келишади. Фарqи шуки ўзбек 
дўпписи тепа qисмининг тўрт томонида фаqат 
эзгулик  янг (оq балиqча) тимсолининг андозаси 
туширилган. Бу эзгулик энергиясининг тўрт 
томонга тўрт баробар куч билан ёйилиб туришини 
билдиради.  Борлиqнинг qурилишини акс 
эттирувчи уч qаторли чизиqчалар эса дўппининг 
тўрт ёнбошида тўрт мартадан тасвирланган ва 

биргина дўппининг ўзида олам диалектикасининг 
рамзлари ўз аксини топган.  

Олам тузилиши ва тараqqиётининг qарама-qаршиликлар курашига асосланган 
фалсафаси qадимги Турон эллари орасида qадимдан мавжуд бўлиб, у буддизм даврида янада 
такомиллашган. Qарама-qарши кучлар ўртасидаги курашни акс эттирувчи наqшлар кашта, 
кийим ва бош кийимга туширила бошлаган. Бош кийимга эзгулик, оламнинг ёруg‘лик 
тимсоли - янг (оq балиqча) наqшланган.   

Манбаларнинг гувоhлик беришича, хитойдаги дао таълимоти вакиллари “бир-бирининг 
кетидан qувиб юрувчи” оq ва qора “балиqчалар” сурати ва фалсафасини эрамизнинг I-III 
асрларида буддавий роhиблардан узлаштиришган. Бироq маълумки, буддавийлик таълимоти 
qадимги Хитойга  айнан бизнинг hудуддан I-асрларда ўтган. Наqшларнинг айнан бу хил 
кўриниши hам шу даврда  хитойга, у ердан эса Чин таъсирида бўлган Япония ва Кореяга 
ўтган.    

Буддизм билан бирга кўплаб туркий мифологик тушунчалар hам шу даврда  Чинга ва 
унинг  таъсирида бўлган Япония ва Силлага ўтган, бунинг заминида qатор мифологик сюжет 
ва персонажлар дин элчилигида ўзга эллар адабиётларига ўзлашган ва миллий ўзига хослик 

касб этгани hолда трансформatsiяга учраган. Барча мифларга асос бўлган онтологик 
тасаввурлар - яратувчи, унинг qудрати ва манзили: туркийлар тушунчасидаги – Тенгри, 
унинг Буюклиги, Кўкдаги улуси хитой мифларида – Осмон худоси, мислсиз qудрати, 
Осмонда яшаши  билан уйg‘унлик касб qилган. Худди шундай мутаносибликни бошqа 
мифологик тушунчаларда hам кўришимиз мумкин. 

